ՏԵՂԵԿԱՆՔ

“Հայաստանի Հանրապետության կառավարության և Հորդանանի Հաշիմյան Թագավորության կառավարության միջև ատոմային էներգիայի խաղաղ օգտագործման նպատակով  համագործակցության մասին” համաձայնագրի ստորագրման նպատակահարմարության վերաբերյալ


Ատոմային էներգիայի հետազոտությունների ոլորտում Հայաստանի Հանրապետության հետ համաձայնագիր ստորագրելու առաջարկը ներկայացվել է Հորդանանի ատոմային էներգիայի հանձնաժողովի փոխնախագահ Քարամ Աջաջի կողմից` ի հետևումն 2010թ. փետրվարի 15-ին Հայաստանի Հանրապետության կատարած իր այցի ընթացքում ՀՀ էներգետիկայի և բնական պաշարների նախարարությունում երկու երկրների ատոմային էներգիայի զարգացման վերաբերյալ  տեղեկատվության փոխանակման:             

Հայաստանի Հանրապետության կառավարությունը և Հորդանանի Հաշիմյան Թագավորության կառավարությունը, նշելով, որ ատոմային էներգիայի խաղաղ նպատակներով օգտագործումը օժանդակում է տնտեսության բազմակողմանի զարգացմանը, ինչպես նաև նպաստում է գիտատեխնիկական նորագույն մշակումների, առաջատար տեխնոլոգիաների ներդրմանը և հնարավորություն է տալիս պահպանելու օրգանական վառելիքի բնական պաշարները, և նաև գիտակցելով պատասխանատվությունն իրենց ժողովուրդների և միջազգային հանրության առջև ատոմային էներգետիկայի օբյեկտների անվտանգ շահագործման ապահովման համար, նպատակահարմար են գտել համագործակցել իրենց տարածքներում միջուկային էներգաբլոկների կառուցման, դրանց անվտանգ շահագործման և տեխնիկական ցուցանիշների բարելավման, ռադիոակտիվ թափոնների վերամշակման և պահպանման, ԱԷԿ-ների անվտանգության ապահովման նորմատիվ-տեխնիկական փաստաթղթերի մշակման, միջուկային և ճառագայթային անվտանգության և շրջակա միջավայրի պահպանության, բժշկության, արդյունաբերության և գյուղատնտեսության բնագավառ​ներում միջուկային նյութերի և տեխնոլոգիաների կիրառման, փորձի փոխանակման  և կադրերի պատրաստման և վերապատրաստման  բնագավառներում, գիտության և տեխնիկայի բնագավառում հիմնարար և կիրառական  հետազոտությունների զարգացման, ինչպես նաև հասարակությանը ատոմային էներգիայի օգտագործմանը տեղեկացնելու հարցերում:  


Համաձայնագրի ստորագրումով նախատեսվում է, որ ատոմային էներգիայի բնագավառում երկու երկրների միջև համագործակցությունը կծառայի ատոմային էներգիայի միայն խաղաղ նպատակներով օգտագործմանը և չի օգտագործվի միջուկային զենքի և այլ միջուկային պայթուցիկ սարքերի ստեղծման կամ որևէ այլ ռազմավարական նպատակի հասնելու համար: Համագործակցության իրականացման ընթացքում երկու երկրներն առաջնորդվելու են ՄԱԿ-ի 1968 թվականի հուլիսի 1-ի Միջուկային զենքը չտարածելու մասին» պայմանագրի սկզբունքներով և պարտավորվում են չօգտագործել փոխանցվող սարքավորումները, նյութերը և երկակի նշանակության տեխնոլոգիաները կամ նրանցից վերարտադրված ցանկացած կրկնօրինակը միջուկային պայթուցիկ սարքավորում​ների հետ կապված ցանկացած գործունեությունում և չվերաարտահանել այդ առարկաները երրրոդ երկրներ առանց մյուս կողմի գրավոր համաձայնության: 

Համաձայնագրով կարգավորվում են ատոմային էներգիայի բնագավառում համագործակցության ընթացքում առևտրային կապերի և երկկողմ օգնության ծրագրերի շրջանակներում իրականացվող  ներմուծումների պայմանները, մտավոր սեփականության իրավունքների պաշտպանության և բաշխման, իրենց պետությունների տարածքով միջուկային նյութերի տարանցիկ տեղափոխումներին առնչվող հարցերը:


Առաջնորդվելով Հայաստանի Հանրապետության միջազգային պայմանագրերի մասին ՀՀ օրենքի դրույթներով ՀՀ էներգետիկայի և բնական պաշարների նախարարությունը նպատակահարմար է գտնում Հայաստանի Հանրապետության կառավարության և Հորդանանի Հաշիմյան Թագավորության կառավարության միջև ատոմային էներգիայի խաղաղ օգտագործման նպատակով  համագործակցության մասին համաձայնագրի  ստորագրումը` ղեկավարվելով երկու երկրների միջև գոյություն ունեցող բարեկամական հարաբերություններով և ատոմային էներգիայի խաղաղ օգտագործման բնագավառում համագործակցության հետագա ընդլայնման անհրաժեշտությունով, և հաշվի առնելով պատասխանատվությունն իրենց ժողովուրդների և միջազգային հանրության առջև ատոմային էներգետիկայի օբյեկտների անվտանգ շահագործման ապահովման համար:
ՀՀ ԷՆԵՐԳԵՏԻԿԱՅԻ ԵՎ ԲՆԱԿԱՆ 

